
Nimewo 67 
 
 

E G Z E K I T I F  D E K R È 
 
 

SISPANSYON PWOVIZWA AK CHANJMAN RÈGLEMAN KI ASOSYE AVÈK PWOGRAM 
ASISTANS NITRISYON SIPLEMANTÈ  

  
ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 

akòz katastwòf nan tout 62 konte Eta New York; epi 
 

 ALÒSKE, Depatman Agrikilti Etazini (“USDA”) te akòde egzanpsyon pwovizwa na dispozisyon 
kontwòl federal ki gouvène administrasyon Pwogram Asistans Nitrisyon Siplemantè (“SNAP”) nan zòn ki 
afekte nan katastwòf la, tankou konte Bronx, Kings, New York, Nassau, Orange, Putnam, Richmond, 
Rockland, Suffolk, Sullivan, Queens ak Westchester, pou ka bay sekou administratif pou Eta a pou jere 
kantite travay li epi pou toujou bay sèvis kliyan pou benefisyè yo san rete; 
 
 KOUNYE A, kidonk, mwen, ANDREW M. CUOMO, Gouvènè Eta New York, akòz otorite mwen 
genyen dapre Seksyon 29-a ak Atik 2-B Lwa Egzekitif la pou sispann oswa pou modifye pou yon ti tan 
dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk pati ladan 
yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa yo ta 
anpeche, jennen oswa retade nenpòt aksyon ki nesesè pou siviv avèk katastwòf la, mwen sispann oswa 
modifye pou yon ti tan, jan sitiyasyon an ka ye, pandan peryòd ant dat yo te deklare ijans akòz katastwòf la 
dapre Dekrè Egzekitif Nimewo 47, mwen te pibliye 26 oktòb 2012, jouk lè gen lòt avi, nan sa ki anba la a: 
 

Pati 387 Tit 18 Kòd, Règ ak Règleman New York, konsènan SNAP, nan limit nenpòt dispozisyon  
gen konfli avèk egzanpsyon egzijans kontwòl federal SNAP USDA akòde pou Eta New York, anba otorite li 
dapre Seksyon 402 Lwa Robert T. Stafford pou Sekou pou Katastwòf ak Asistans pou Ijans ak Seksyon 5(h) 
Lwa 2008 sou Manje ak Nitrisyon, pou jere ijans pou katastwòf dapre Dekrè Egzekitif  Nimewo 47, ki te 
pibliye 26 oktòb 2012, pou zòn ki afekte nan katastwòf la kote USDA te akòde egzanpsyon pwovizwa  
pou SNAP. 
 
 

F È T anba siyati mwen ak So Prive Eta a nan Vil 

Albany, nan uityèm jou mwa novanm 

nan ane de mil douz. 

 

 

 

GOUVÈNÈ A  

   

Sekretè Gouvènè a 


